
ՄԱՐՏԻՆ ՎԱՐԴԱՆՅԱՆԻ ԱՆՎԱՆ «ՎԵԴԻ ՀԱՄԱՅՆՔԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ»
ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ
ԿԱՆՈՆԱԴՐՈՒԹՅՈՒՆ
ՎԵԴԻ ՀԱՄԱՅՆՔ-2022թ.
1.ԸՆԴՀԱՆՈՒՐ ԴՐՈՒՅԹՆԵՐ

1. ՄԱՐՏԻՆ ՎԱՐԴԱՆՅԱՆԻ ԱՆՎԱՆ «ՎԵԴԻ ՀԱՄԱՅՆՔԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» համայնքային ոչ առևտրային կազմակերպությունը (այսուհետ՝ կազմակերպություն) շահույթ ստանալու նպատակ չհետապնդող, իրավաբանական անձի կարգավիճակ ունեցող, ոչ առևտրային, ուսումնամարզական կազմակերպություն է, որը ստեղծվել է միայն ֆիզիկական կուլտուրայի և սպորտի բնագավառում գործունեություն իրականացնելու նպատակով:
1.1 Կազմակերպությունը ստեղծվել է Արարատի մարզի Վեդու քաղաքապետի 18.01.08թ. թիվ 12/Ա և Վեդու քաղաքային համայնքի ավագանու 23.01.2008թ. թիվ 1 նիստի որոշումների համաձայն, Վեդու քաղաքային մանկապատանեկան մարզադպրոց բյուջետային հիմնարկի (գրանցված ՀՀ պետռեգիստրում՝ 23.12.1996թ. գրանցված 51.0047) վերակազմավորման միջոցով վերակազմակերպման արդյունքում և հանդիսանում է նրա իրավահաջորդը:

1.2 Համայնքի ավագանու 04.10.2022 թվականի թիվ …-Ա որոշմամբ հանդիսանում է ՄԱՐՏԻՆ ՎԱՐԴԱՆՅԱՆԻ ԱՆՎԱՆ «ՎԵԴԻ ՀԱՄԱՅՆՔԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ»  համայնքային ոչ առևտրային կազմակերպության իրավահաջորդը:

2.Կազմակերպությունն իր գործունեության ընթացքում ղեկավարվում է Հայաստանի Հանրապետության Սահմանադրությամբ, «Կրթության մասին», «Հանրակրթության մասին», «Պետական ոչ առևտրային կազմակերպությունների մասին», «Երեխայի իրավունքների մասին» և «Տեղական ինքնակառավարման մասին» Հայաստանի Հանրապետության օրենքներով, այլ իրավական ակտերով և սույն կանոնադրությամբ (այսուհետ` կանոնադրություն):
3. Կազմակերպության գտնվելու վայրն է ք. Վեդի, Թումանյան 7:

4.Կազմակերպությունը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով: Հաստատությունն իր անունից կարող է ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:

5.Կազմակերպությունը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով: Հաստատությունն իր անունից կարող է ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:

6.Կազմակերպության  անվանումն է`
6.1 հայերեն լրիվ`  ՄԱՐՏԻՆ ՎԱՐԴԱՆՅԱՆԻ ԱՆՎԱՆ «ՎԵԴԻ ՀԱՄԱՅՆՔԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» համայնքային ոչ առևտրային կազմակերպություն.
6.2  հայերեն կրճատ`  ՄԱՐՏԻՆ ՎԱՐԴԱՆՅԱՆԻ ԱՆՎԱՆ «ՎԵԴԻ ՀԱՄԱՅՆՔԻ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» ՀՈԱԿ.
 
7.Կազմակերպությունը կարող է ունենալ Հայաստանի Հանրապետության զինանշանի պատկերով և իր` հայերեն անվանմամբ կլոր կնիք, ձևաթղթեր, խորհրդանիշ և այլ անհատականացման միջոցներ: Կնիքը, ձևաթղթերը, խորհրդանիշը և այլ անհատականացման միջոցներ ձևավորելիս, անհրաժեշտության դեպքում, հայերենին կարող են զուգակցվել այլ լեզուներ:

 
8.Կազմակերպությունը այլ կազմակերպության հիմնադիր կամ մասնակից կարող է հանդիսանալ միայն հիմնադրի որոշմամբ:

9. Կազմակերպությունը Հայաստանի Հանրապետության օրենսդրությամբ սահմանված կարգով կարող է համագործակցել օտարերկրյա կրթական հաստատությունների և կազմակերպությունների հետ:

 
10.Կազմակերպությունում չեն թույլատրվում քաղաքական կամ կրոնական կազմակերպությունների ստեղծումն ու գործունեությունը:
2.ԿԱԶՄԱԿԵՐՊՈՒԹՅԱՆ ԳՈՐԾՈՒՆԵՈՒԹՅԱՆ ԱՌԱՐԿԱՆ ԵՎ ՆՊԱՏԱԿԸ
11. Ֆիզիկական կուլտուրայի և սպորտի միջոցներով պարապողների առողջության պահ​պանում և ամրապնդում:

12.Հայրենիքի պաշտպանությանը պատրաստ երիտասարդության ֆիզիկական պատրաստականության ապահովումը:

13. Ընտրված մարզաձևում պարապողների մարզական ընդունակությունների կատարելագործում:

14. ՀՀ ազգային հավաքական թիմերի համար հերթափոխի պատրաստում:

15.Հանրակրթական դպրոցների հետ սերտ կապի հաստատում և ֆիզկուլտուրայի արտադասարանական աշխատանքների, ֆիզկուլտուրային առողջարարական միջոցառումների     կազ​մակերպման օժանդակում:
16. Կազմակերպության գործունեության առարկան՝ համապատասխան ուսումնական ծրագրերի պահանջների իրականացումն է:
17. Կազմակերպությունում գործում են սկզբնական պատրաստականության, ուսումնամարզական, մարզական կատարելագործման և մարզական բարձրագույն վարպետության խմբեր:
     18. Կազմակերպության ուսումնամարզական գործընթացը կառուցվում է առանձին մարզաձևեր ուսումնական ծրագրերի պահանջների հիման վրա, իսկ ուսումնական խմբերում ընդգրկվածների քանակը:

    19. Կազմակերպության ուսումնամարզական գործընթացի հիմնական ձևերն են՝ խմբակային ուսումնամարզական և տեսական պարապմունքները, աշխատանքը անհատական պլանի բժշկավերականգնիչ միջոցառումները, մասնակցությունը մրցումներին և ուսումնամարզական հավաքներին:

   20. Կազմակերպությունը կարող է կազմակերպել ուսումնամարզական հավաքներ՝
ա. Հանրապետական մրցումներին նախապատրաստվելու համար

բ. Միջազգային մրցումներին նախապատրաստվելու համար

գ. Ընդհանուր և հատուկ ֆիզիկական պատրաստականության նպատակով

    21. Կազմակերպության հարկերը, տուրքերը և պարտադիր այլ վճարները վճարում է շահույթ ստանալու նպատակ չհետապնդող կազմակերպությունների համար նախատեսված կարգով ու չափով:

   22. Կազմակերպությունը իրավունք ունի օրենքով սահմանված կարգով միջազգային կապեր հաստատել արտերկրյա մարզական կազմակերպությունների հետ, կազմակերպել մարզական պատվիրակությունների փոխայցելություններ, համատեղ միջոցառումներ, համաձայնագրեր կնքել մարզչական-մանկավարժական աշխատանքներ և սովորողների փոխանակման վերաբերյալ:

    23. Կազմակերպությունը կարող է զբաղվել Հիմնադրի կողմից սահմանված ձեռնարկատիրական գործունեությամբ:

3.ԿԱԶՄԱԿԵՐՊՈՒԹՅԱՆ ԿԱՌԱՎԱՐՈՒՄԸ

     24. Կազմակերպության կառավարումն իրականացնում է հիմնադիրը, նրա լիազորած պետական մարմինը (պետական և համայնքային կազմակերպության դեպքում), գործադիր մարմինը` հաստատության տնօրենը (այսուհետ՝ տնօրեն):

     25. Կազմակերպության հիմնադիրն ունի մարզադպրոցի գործունեությանը և կառավարմանը վերաբերող ցանկացած հարցի վերջնական լուծման իրավունք, բացառությամբ օրենքով նախատեսված դեպքերի: Լիազորված պետական մարմինը իրականացնում է կազմակերպության ընդհանուր կառավարումը, ապահովում է նրա բնական գործունեությունը և պատասխանատվություն է կրում դրանց չկատարման կամ  ոչ պատշաճ իրականացման համար:

26. Կազմակերպության հիմնադիրն ունի մարզադպրոցի գործունեությանը և կառավարմանը վերաբերող ցանկացած հարցի վերջնական լուծման իրավունք, բացառությամբ օրենքով նախատեսված դեպքերի:

     27.Կազմակերպության հիմնադիրն ՝
֊.Սույն կանոնադրությամբ սահմանված կարգով իրականացնում է նրա կառավարման մարմինների ձևավորումը և նրանց լիազորությունների վաղաժամկետ դադարեցումը:
 -. Հաստատում է կազմակերպության կառուցվածքը և աշխատողների թիվը:
-. Իրականացնում է կազմակերպության գործունեության վերահսկումը:
-.Կասեցնում կամ ուժը կորցրած է ճանաչում կազմակերպության՝ ՀՀ օրենսդրության պահանջներին հակասող հրամանները, հրահանգները, կարգադրություններն ու ցուցումները:

-.Վարում է կազմակերպության գործունեության մասին հաշվետվությունները, քննում դրանց գործունեության ստուգման արդյունքները:

-. Վերահսկողություն է իրականացնում կազմակերպության ամրացված գույքի օգտագործման և պահպանության նկատմամբ, օրենքով և սույն կանոնադրությամբ նախատեսված դեպքերում, համաձայնություն է տալիս գույքի օտարման կամ վարձակալության հանձնման համար:

֊.Հաստատում է կազմակերպության տարեկան հաշվետվությունները, տարեկան ծախսերը, հաշվեկշիռը, իրականացնում կանոնադրությամբ նախատեսված այլ գործառույթներ:

 
28.Կազմակերպության ընթացիկ գործունեության ղեկավարումն իրականացնում է կազմակերպության տնօրենը, որը ՀՀ քաղաքացի է և ունի ֆիզկուլտուրային կամ մանկավարժական բարձրագույն կրթություն, մարզական կոչում և 5 տարուց ոչ պակաս մարզչական մանկավարժական աշխատանքային փորձ: Տնօրենը նշանակվում և ազատվում է Հիմնադրի կողմից: Կազմակերպության տնօրենը ղեկավարում է կազմակերպության  գործունեությունը և պատասխանատվություն է կրում ՀՀ օրենքները, իրավական ակտերը, Հիմնադրի որոշումները սույն կանոնադրության պահանջները չկատարելու կամ ոչ պատշաճ կատարելու համար:


29.Կազմակերպության տնօրենը

-Առանց լիազորագրի հանդես է գալիս կազմակերպության անունից և ներկայացնում է նրա շահերը, կնքում գործարքներ:

֊Սույն կանոնադրությամբ սահմանված կարգով տնօրինում է կազմակերպության գույքը ֆինանսական միջոցները, տալիս է լիազորագրեր:

-Աշխատանքի է նշանակում և աշխատանքից ազատում կազմակերպության աշխատողներին,  նրանց նկատմամբ կիրառում կարգապահական տույժեր և խրախուսման միջոցներ: 
    - Բանկերում բացում է հաշվարկային հաշիվներ:

-Սահմանում է կազմակերպության կառուցվածքն ու կառուցվածքային ստորաբաժանումների իրավասությունը, հաստատում է կազմակերպության հաստիքացուցակը, արձակում հրամաններ, հրահանգներ, տալիս համապատասխան ցուցումներ և վերահսկում դրանց կատարումը:

֊Ապահովում է ներքին աշխատանքային կարգապահության կանոնների, սանիտարական նորմերի, աշխատանքի պաշտպանության և անվտանգության տեխնիկայի պահանջների կատարումը:

30.Տնօրենը չի կարող զբաղեցնել այլ պաշտոն կամ կատարել վճարովի այլ աշխատանք բացի գիտական, մանկավարժական և ստեղծագործական աշխատանքից, կազմակերպությանը պատճառած վնաս համար պատասխանատվություն է կրում իր գույքով:


31.Կազմակերպության տնօրենի հետ կնքվում է պայմանագիր: Պայմանագրում սահմանվում տնօրենի իրավունքները, պարտականությունները, աշխատանքի վարձատրման պայմանները, պատասխանատվությունը և փոխհարաբերությունները Հիմնադրի հետ:

32.Տնօրենի բացակայության դեպքում նրա լիազորություններն իրականացնում է փոխտնօրենը:


33.Տնօրենի լիազորությունները դադարեցվում են իրավասու մարմնի որոշմամբ, եթե.


ա. Դիմում է այդ մասին

բ. Լրացել է 65 տարին
 գ. Իր գրավոր համաձայնությամբ ընտրվել կամ նշանակվել է այլ պաշտոնի կամ անցել է իր պաշտոնի հետ այլ անհամատեղելի աշխատանքի:

դ.Անաշխատունակության հետևանքով (եթե աշխատողը ժամանակավոր անաշխատունակության պատճառով աշխատանքի չի ներկայացել ավելի քան 120 օր անընդմեջ կամ վերջին տասներկու ամսվա ընթացքում` ավելի քան 140 օր):

ե. Իր գործառույթները իրականացնելիս կազմակերպությանը իր մեղքով հասցրել է վնաս, որը գերազանցում է կազմակերպությանը սեփականության իրավունքով պատկանող գույքի արժեքի հինգ տոկոսը:

զ. Դատարանի օրինական ուժի մեջ մտած վճռի հիման վրա նա ճանաչվել անգործունակ, սահմանափակ գործունակ, անհայտ բացակայող կամ մահացած:
 Է. Կորցրել է ՀՀ քաղաքացիությունը:

ը. Դատական կարգով նրա ղեկավարած կազմակերպությունը ճանաչվել է սնանկ:

թ. Կազմակերպության կողմից վճարման ենթակա հարկերը, կամ սոց. ապահովագրության հիմնադրամի վճարները իր մեղքով սահմանված ժամկետից հետո հաշվետու ժամանակաընթացքում չի վճարել:

ժ. Մեկ տարվա ընթացքում օրենքի խախտման համար ենթարկվել է կրկնակ կարգապահական պատասխանատվության:


34.Փոխտնօրեն ուսումնական գծով /այսուհետ ուսմասվար/ աշխատանքի է նշանակվում ազատվում տնօրենի կողմից բարձրագույն ֆիզկուլտուրային կրթություն և մարզչական աշխատանքի առնվազն 5/հինգ/տարվա աշխատանքի փորձառություն ունեցող անձը:


35.Ուսմասվարը պատասխանատվություն է կրում ուսումնամարզական գործընթացի կազմակերպման, ուսումնական փաստաթղթերի վարման, ուսումնական խմբերի ճիշտ կոմպլեկտավորման, մարզիչ-մանկավարժների որակավորման բարձրացման համար, իրականացնում է վերահսկողություն ուսումնամարզական գործընթացի անցկացման պարապողների կողմից ծրագրային նյութի յուրացման նկատմամբ:


36.Ավագ հրահանգիչ մեթոդիստը և հրահանգիչ մեթոդիստը նշանակվում է տնօրենի կողմից բարձրագույն մասնագիտական կրթության, առնվազն 3/ երեք/ տարվա մարզչական աշխատանքի փորձառություն ունեցող մասնագետների թվից: Նա պատասխանատվություն է կրում մարզական գործընթացի կազմակերպման, մարզիչ-մանկավարժների աշխատանքների առաջավոր փորձի ընդհանրացմանը վերաբերվող մեթոդակա աշխատանքների կազմակերպման համար, պատասխանատվություն է կրում դաստիարակչական աշխատանքների, մարզիչ-մանկավարժների մասնագիտակա գրականությունը մեթոդական հանձնարարականներին հաղորդակից դարձնելուն:


37. Տնօրենին, ուսմասվարին, հրահանգիչ-մեթոդիստին թույլատրվում է նույն դպրոցում հիմնական աշխատանքի ժամերի ընթացքում վարել մարզչական աշխատանք 0.5 դրույք չափով:


38. Կազմակերպության մարզչական-մանկավարժական կազմը որպես կանոն համալրվում ֆիզկուլտուրային կրթություն ունեցող մասնագետների թվից: Մարզիչ-մանկավարժ իրականացնում է.
ա. Երեխաների ընտրություն

բ. ուսումնամարզական գործընթացի կազմակերպում համաձայն ուսումնական ծրագրերի
 գ. Պարապող երեխաների հաշվառում, պատասխանատվություն է կրում մարզական գործընթացի անվտանգության ապահովման, պարապողների կողմից տարատեսակ խթանիչների ընդունման դեպքերի բացառման համար և այլն:

39.Կազմակերպության տնօրենի կողմից կարող են նշանակվել բաժանմունքի ավագ      մարզիչ- մանկավարժներ, եթե տվյալ բաժանմունքում կան առնվազն 3 մարզիչների հաստիքներ:

    40.Ավագ մարզիչ-մանկավարժը, բացի իր պարտականություններից, պատասխանատվություն է կրում նաև բաժանմունքի մարզական գործընթացի պլանավորման, աշխատանքի առաջավոր մեթոդների ներդրման, ծրագրային պահանջների վերահսկման, բաժանմունքի միջոցառումների կազմակերպման և անցկացման համար:
     41.Առաջադրված մանկավարժական խնդիրներն իրականացնելու համար մարզադպրոցու ստեղծվում է մարզչական խորհուրդ, այն ղեկավարում է ավագ մարզիչ-մանկավարժը:


42.Մ Կազմակերպության պարապողների բժշկական սպասարկումն իրականացվում է բժշկական անձնակազմի միջոցով:
4. ԿԱԶՄԱԿԵՐՊՈՒԹՅԱՆ ՊԱՐԱՊՈՂՆԵՐԸ

43.Կազմակերպության սովորողներ կարող են լինել առողջական շեղումներ չունեցող երեխաները, դեռահասները, պատանիներն ու երիտասարդները: Կազմակերպություն ընդունվողները ներկայացնում են դիմում՝ ծնողի համաձայնությամբ, բժշկի տեղեկանք՝ սպորտով պարապելու թույլտվության վերաբերյալ:

44.Սովորողների ընդունելությունը, խմբերի կազմը և շրջանավարտ դառնալը ձևակերպվում է կազմակերպության տնօրենի հրամանով:

45.Սովորողների փոխադրումը հաջորդ ուսումնական տարի իրագործվում է պահանջվող նորմերի հանձնման, մարզչական խորհրդի որոշմամբ, տնօրենի հրամանով:

46.Մարզական վարպետության հետագա բարձրացման նպատակով ՕՀԴ, հավաքական թիմերի կենտրոններ, վարպետ թիմեր տեղափոխված մարզիկները 5 տարի /տեղափոխման օրվանից/ կարող են համարվել նախկին մարզադպրոցի սան, իրավունք ունեն հանդես գալու իրենց դպրոցի անունից:

47.Կազմակերպության սաները իրավունք ունեն օգտվելու մարզադպրոցի կառույցներից, գույքի և ըստ սահմանված կարգի ստանալ համապատասխան հանդերձանք:

5.ՄԱՐԶԱԴՊՐՈՑԻ ԳՈՒՅՔԸ ԵՎ ՖԻՆԱՆՍԱԿԱՆ
ԳՈՐԾՈՒՆԵՈՒԹՅՈՒՆԸ


48.Կազմակերպությունը ֆինանսավորվում է հիմնադրի կողմից, նրա սեփականությունը ձևավորվում է հիմնադրի որոշմամբ: Կազմակերպությունը իրավունք ունի իր հայեցողությամբ տիրապետելու, տնօրինելու և օգտագործելու սեփականության իրավունքով իրեն պատկանող գույքը: Կազմակերպության սեփականության վրա բռնագրավում կարող իրականացվել միայն դատական կարգով:

49.Կազմակերպությունը իրավունք չունի ամրացված գույքը կամ դրա նկատմամբ իր իրավունքներն օտարել, գրավ դնել, հանձնել անհատույց օգտագործման: Կազմակերպությունը իրավունք ունի իրեն ամրացված գույքը համայնքի անունից հանձնել վարձակալության, եթե դա չի արգելված հիմնադրի որոշմամբ: Ամրացված գույքի վարձակալության ժամկետը 1/մեկ/ տարուց ավել չի կարող սահմանվել, բացառությամբ հիմնադրի կողմից սահմանված դեպքերի: Ամրացված գույքի օգտագործման արդյունքում ստացված եկամուտները կազմակերպության սեփականությունն են:


50. Կազմակերպության գույքը ստեղծվում է հետևյալ աղբյուրների հաշվին 

ա. Համայնքային գույք, որը հանձնվել է կազմակերպությանը՝ անհատույց:

բ. Համայնքային բյուջեից համայնքային պատվերի համար, ինչպես նաև այլ ձևերով հատկացված միջոցներից և նպատակային մուծումներից:

գ. ՀՀ և օտարերկրյա պետությունների իրավաբանական և ֆիզիկական անձանց նվիրատվություններից և նպատակային մուծումներից:

դ. ՀՀ օրենսդրությամբ չարգելված այլ աղբյուրներից:

6. ԿԱԶՄԱԿԵՐՊՈՒԹՅԱՆ ՓԱՍՏԱԹՂԹԵՐԸ, ՀԱՇՎԵՏՎՈՒԹՅԱՆ և
ՀԱՇՎԱՌՄԱՆ ԿԱՐԳԸ

  51. Կազմակերպությունը պարտավոր է ունենալ հետևյալ փաստաթղթերը

  51.1. Սովորողների ցուցակ հաստատված տնօրենի հրամանով:
  51.2. Կազմակերպության հրամանագիրք:
  51.3. Ըստ առանձին խմբերի դասամատյաններ:

  51.4. Ուսումնամարզական պարապմունքների պլան-գրաֆիկ:
  51.5. Դասացուցակ:
  51.6. Մարզական պարապմունքների հաշվառման մատյան:

  51.7 Մարզական միջոցառումների օրացուցային պլան:

  51.8 Սովորողների անձնական գործեր, բժշկական քարտեր:

  51.9 Աշխատողների անձնական գործեր:

  52. Տարիֆիկացիոն ցուցակ:

  52.1 Խորհրդի նիստերի արձանագրություններ:

  53.2 Անցկացված մրցումների արձանագրություններ:

  53.3 Գրանցամատյան:

  54. Կազմակերպությունը յուրաքանչյուր տարի ներկայացնում է ՀՀ ազգային վիճակագրական    ծառայության կողմից հաստատված վարչական վիճակագրական հաշվետվություն:

7.ԿԱԶՄԱԿԵՐՊՈՒԹՅԱՆ ՎԵՐԱԿԱԶՄԱԿԵՐՊՈՒՄԸ ԵՎ ԼՈՒԾԱՐՈՒՄԸ

 

55. Կազմակերպությունը  վերակազմակերպվում և լուծարվում է Հայաստանի Հանրապետության օրենսդրությամբ սահմանված կարգով:

